
Pou Piblikasyon Imedyat: 5 mas 2012

GOUVENE CUOMO ANONSE SISPANSYON LISANS OTO-EKOL AKOZ AKIZASYON POU FWOD

Kliyan Oto-Ekol N&Y Professional Service Line Dwe Refé Tés la Imedyatman oswa yo
Ka Jwenn Sispansyon

Eta a Kontinye Pran Mezi Sevé sou Sekirite Otobis

Jodi a, Gouvene Andrew M. Cuomo te anonse lisans oto-ekol N&Y Professional Service Line (N&Y)
sispann apre yo te akize pwopriyeté yo pou fwod. Poutét sa, 174 moun ki te itilize N&Y pou jwenn lisans
chofé komesyal dwe pwograme pou yo refe tés la pou montre kalifikasyon yo, oswa yo ka jwenn
sispansyon.

Pwopriyete lekol la, Ying Wai Phillip Ng ak Pui Kuen Ng, ki marye, te jwenn akizasyon semén pase pou
konspirasyon pou fe fwod postal anrapo avek operasyon oto-ekol la. Koup la jwenn akizasyon poutet yo
ede yon ajan sekre pase yon tés pemi lisans chofe komesyal avek fwod nan itilizasyon yon sistem ki
kreye avek yon kamera ak yon bipe ki kache.

Depatman Veyikil-a-Mote (DMV) te idantifye moun ki gen lisans chofé komeésyal ki te kliyan oto-ekol
N&Y. DMV voye avi ba yo pou fé yo konnen yo dwe refe tes la imedyatman, oswa lisans yo ap sispann. Si
yo pa rele DMV anvan vandredi sa a pou pwograme yon |0t tés, sa ap lakoz lisans chofe komésyal yo
sispann imedyatman.

Gouvene Cuomo di konsa, “Nou te fé seman ane pase pou New York pa ta tolere otobis ki pa pwoteje,
chofé ki danjere oswa ki pa kalifye, oswa fwod pou yo jwenn lisans, epi se rezon sa a ki fé nou pran mezi
sa a. Depi lé sa a, nou te ajoute 20 |0t ankete konpayi moté Depatman Transp0 pou siveye endistri
transpo nan otoka, epi nou te ogmante enspeksyon ak chofé sou wout la ak nan garaj yo. Epi, jan mwen
te mande sa nan dénye prentan an, ajans eta nou yo kontinye ap travay avek ajans lapolis yo pou ede
asire Nouyoke yo kapab gen konfyans nan sistém transpo piblik yo.”

Gouvene Cuomo te note ant mwa mas 2011 ak mwa janvye 2012, eta a te fe plis pase 6.600 enspeksyon,
epi poutét sa, yo te retire 621 otobis ak 644 chofe sou wout la annatandan koreksyon pwen féb lisans
oswa ekipman yo.

Nan mwa me 2011 ak mwa out 2011, anket DMV te fé yo te pemet yo arete yon total préske 100 moun
ki gen lisans chofée komeésyal, tankou chofé otobis, poutét yo te jwenn plizye lisans chofé nan fwod avek

fo non. Arestasyon sa yo te fet paske DMV te itilize teknoloji pou rekonet figi moun yo.

Manm Komisyon Depatman Veyikil-a-Moté, Barbara Fiala, di konsa, “Kenbe otowout yo an sekirite se pi
gwo priyorite Depatman sa a ak ajans patné nou yo, tankou Lapolis Eta a ak Depatman Transpo.”

DMV ap kontinye kolabore avek Pwokiré Etazini pou Distri Lés New York, imigrasyon federal ak
Aplikasyon Ladwan, ak Depatman Sekirite Teritwa nan ankét sou oto-ekol N&Y.

